
lIl. OUTRAS DISPOSICIONS
CONSELLERIA DO MEDIO RURAL

RESOLUCION do 23 de marzo de 2018, da Direccion Xeral de Gandaria,
Agricultura e Industrias Agroalimentarias, pola que se amplian as zonas
demarcadas pola presenza da praga de corentena denominada Tecia solanivora
Povolny ou couza guatemalteca da pataca.

Antecedentes.

A praga denominada couza guatemalteca da pataca, provocada polo organismo nocivo
Tecia solanivora Povolny ou Scrobipalpopsis solanivora Povolny, foi detectada na Comuni-
dade Auténoma de Galicia en agosto do ano 2015.

A Tecia solanivora Povolny é unha praga incluida na lista A2 da EPPO (European Plant
Protection Organization), e no anexo I, parte A, seccioén |, da Directiva 2000/29/CE do Con-
sello, do 8 de maio de 2000, polo que se considera unha praga de corentena, sometida a
regulacién, e polo tanto é necesario tomar medidas para a sua erradicacion e control.

A través da Resolucion do 16 de outubro de 2015, da Direccidn Xeral de Gandaria,
Agricultura e Industrias Agroalimentarias, declarase a presenza da praga de corentena
denominada Tecia solanivora Povolny ou couza guatemalteca da pataca, establécense as
zonas demarcadas para esta praga e adéptanse medidas urxentes para a sua erradicacion
e control na Comunidade Auténoma de Galicia. Posteriormente, a Resolucion do 11 de fe-
breiro de 2016, da Direccién Xeral de Gandaria, Agricultura e Industrias Agroalimentarias,
amplia as zonas demarcadas pola presenza da praga. Para efectos de que os agricultores
de zona demarcada puidesen comunicar a existencia de parcelas de cultivo de pataca o
dia 14 de febreiro de 2017 foi publicada no DOG num. 31 a Resolucién do 9 de febreiro
de 2017, da Direccion Xeral de Gandaria, Agricultura e Industrias Agroalimentarias.

Con data do 4 de marzo de 2017, publicouse o Real decreto 197/2017, do 3 de marzo,
polo que se establece o Programa nacional de control e erradicacion de Tecia (Scrobi-
palpopsis) solanivora Povolny (BOE num. 54, do 4 de marzo). En aplicacion deste real
decreto, en Galicia publicouse a Resolucion do 8 de marzo de 2017, da Direccion Xeral
de Gandaria, Agricultura e Industrias Agroalimentarias, pola que se establecen as zonas
infestadas e as zonas tampoén e se implementan as medidas para a erradicacion e control

con respecto ao organismo de corentena Tecia solanivora Povolny ou couza guatemalteca
da pataca na Comunidade Auténoma de Galicia (DOG num. 49, do 10 de marzo).

Da analise recente dunhas mostras obtidas de tres explotaciéns do concello de Muxia,
incluido ata ese momento na zona libre, producironse novas deteccions deste organismo
e, polo tanto, debera pasar a declararse todo o concello como zona infestada e aplicarse
nel o establecido, na mencionada resolucion.

Por todo o anteriormente exposto,
RESOLVO:

1. Ampliar as zonas infestadas pola existencia da praga denominada Tecia solanivora
Povolny, couza guatemalteca da pataca, na Comunidade Auténoma de Galicia, engadindo,
a parte das indicadas no punto 1.a) da Resolucion do 8 de marzo de 2017, da Direccion
Xeral de Gandaria, Agricultura e Industrias Agroalimentarias, o concello de Muxia na pro-
vincia da Coruna.

2. Manter todas as medidas fitosanitarias establecidas na Resolucién do 8 de marzo de
2017 e, en concreto, a expresa prohibicion do cultivo de pataca nestas zonas infestadas.

3. Os agricultores das zonas tampon definidas no punto 1.b) da Resolucion 8 de marzo
de 2017 deberan seguir comunicando, inmediatamente despois da sementeira, todas as
parcelas cultivadas con pataca, segundo o modelo establecido no anexo | da Resolucion
do 9 de febreiro de 2017 (DOG num. 31, do 14 de febreiro). En canto ao destino desta
pataca:

a) Se é de autoconsumo, para a sua producién aplicaranse as medidas establecidas no
artigo 8.4 do Real decreto 197/2017, e o seu movemento realizarase sempre en vehiculos
pechados ou cubertos cunha malla.

b) Se é o de comercializacién, para a sua producion aplicaranse as medidas estable-
cidas no artigo 8.4 do Real decreto 197/2017, a instalacion de almacenamento debera
cumprir co establecido no artigo 8.5 do Real decreto 197/2017 e debera estar inscrito no
Rexistro Oficial de Produtores, Comerciantes e Importadores de Vexetais (ROPCIV), e o

movemento de pataca debera realizarase en vehiculos pechados ou cubertos cunha malla
e sempre acompanados do correspondente pasaporte fitosanitario.

4. Os operadores de pataca de semente na comunidade Auténoma de Galicia deberan
cumprir:

a) En zonas infestadas por couza guatemalteca non poderan ter existencias nin comer-
cializar este tipo de pataca.

b) En zonas tampdn e zonas libres de couza guatemalteca deberan:

Comunicar as existencias de pataca, utilizando o modelo do anexo | da Resolucién do 8
de marzo de 2017.

Levar o rexistro de informacién dos compradores de pataca de semente indicado no
punto 2 da Resolucién do 9 de febreiro de 2017.

Os operadores situados en zona tampén, ademais, deberan instalar no local destinado
a almacén trampas de feromona especifica para a captura de Tecia.

Santiago de Compostela, 23 de marzo de 2018

Belén Maria do Campo Pifieiro
Directora xeral de Gandaria, Agricultura e Industrias Agroalimentarias

